Sraith Peer Gynt

Grieg

Torthaí Foghlama

1.11 – struchtúr píosa ceoil a léiriú go fisiciúil nó le híomhánna.

1.14 – comparáid a dhéanamh idir píosaí ceoil le cumadóirí éagsúla ó thíortha éagsúla, ach iad a bheith comhchosúil de réir ré agus stíle.

2.9 – an bealach a ndéantar fuaim in uirlisí a shainaithint, a láidreachtaí agus a laige i gceolchasadh a léiriú.

3.2 – scrúdú agus léirmhíniú a dhéanamh ar an gcumas atá ag an gceol carachtair i gceoldrámaí, mar aon lena gcaidreamh agus lena gcuid mothúchán, a léiriú.
3.3 – staidéar a dhéanamh ar stíl ceol stairiúil faoi leith; anailís a dhéanamh ar na teicnící atá coitianta sa stíl.

Ceol sa Ré Rómánsach

Bhíodh mothúcháin an-tábhachtach sa cheol, bhíodh saoirse ag na cumadóirí a gcuid mothúchán a léiriú, gan srian ó phátrúin mar a bhíodh i gceist sa Ré Chlasaiceach. Tháinig fás agus forbairt ar an gceolfhoireann agus bhíodh fuaim níos mó agus níos láidre ag an gceol dá bharr; ní bhíodh an tséis ag na téaduirlisí i gcónaí, sheinneadh uirlisí éagsúla an tséis tríd an saothar ar fad. Bhíodh foirmeacha ceoil níos faide i gceist, go minic le meascán de ghuthanna agus ceolfhoireann. Is minic a d’úsáideadh cumadóirí an ceol chun scéal a léiriú nó mar thionlacan le scannán nó ceoldráma. D’úsáideadh na cumadóirí díchordaí go minic chun mothúchán a léiriú nó chun aird na n-éisteoirí a tharraingt. Is minic a bhíodh codarsnacht mhór le sonrú sa dinimic le hathruithe tobann ó láidir go ciúin. 

Ceol Tuairisciúil 

Ceol Tuairisciúil:  Ceol a léiríonn pictiúr nó a insíonn scéal gan focail a úsáid.  Bunaítear an ceol go minic ar dhán, ar scéal, ar atmaisféar nó ar phictiúr. Sa naoú céad déag (1800 – 1899) bhí ceol léiritheach nó ceol tuairisciúil an-choitianta agus fuair cumadóirí inspioráid ó litríocht agus ó fhéidearthachtaí na ceolfhoirne móire a bhí coitianta ag an am.  Uaireanta, is cuid de shiansa é an ceol tuairisciúil nó an siansa ar fad, nó is dán siansach é, nó gluaiseacht as sraith nó réamhcheol.

UIRLISÍ
	Fliúiteog
Fliúit

Óbó

Clairinéad
Basún
	Corn

Trumpa

Trombón

Tiúba
	Tiompán

Dord-druma

Triantán

Ciombail


	Veidhlíní

Viólaí

Dordveidhilí
Olldoird


Fonn Maidine: anailís ar an gceol
Gléas agus tonúlacht: Mórghléas E
Foirm: Foirm Thrianach/Thrínártha, is í sin ABA Coda.
Roinn A: Barraí 1-31. Oscailt ar an bhfliúit a léiríonn breacadh an lae san Iorua. Seinneann an t-óbó séis ochtach níos ísle agus ansin malartaíonn an dá uirlis le chéile.  Tagann an cheolfhoireann iomlán (téaduirlisí den chuid is mó) isteach leis an tséis agus sroicheann an ceol buaicphointe ag barra 30.  Tá seichimh síos sna nótaí athsheinnte (barra 27-29).
Roinn B: Barraí 32-55. Sa roinn seo tá séis bhrónach ar an dord faoi airpéitsí i leathchamáin sna TU eile.  Tá éagsúlacht mhór dinimice sa roinn seo idir p agus  ff agus roinnt mhaith athruithe sa ghléas.  Tugann an corn giota de shéis na hoscailte i mórghléas F le leathchamáin ar ghaothuirlisí agus TU  mar tacaíocht. 
Roinn A: Barraí 56-63. Tagann an tséis ón oscailt ar ais i mórghléas E (gléas an tonaigh) seinnte ar dhordveidhilí, óbó agus basún.  Níl aon sos sa cheol ach cuireann gléas an tonaigh an chéad roinn in iúl arís.  Tá na leathchamáin fós sna huirlisí uachtaracha.  
Coda: Barraí 64-87.  Séis ón oscailt seinnte ar veidhlíní.  Tá leaganacha neamhchríochnaithe de na frásaí seinnte ar uirlisí éagsúla.  Seinneann an fhliúit tríleach.  Athsheinntear an tríleach i mbarra 73, ansin déanann an fhliúit agus basún aithris ar a chéile le tríligh go dtí barra 76 agus ansin bíonn sos ann.  Seinneann an fhliúit (le haithris ón mbasún) an phríomhshéis, éiríonn an ceol níos ciúine, le TU ag seinm cordaí pp go dtí an corda deireanach – mórchorda E.
Damhsa Anitra: anailís ar an gceol
Gléas agus tonúlacht: Mionghléas A
Foirm: Tá foirm thrianach/thrínártha sa ghluaiseacht seo, foirm ABA. 
Roinn A: Barraí 1-22.  Tosaíonn an ghluaiseacht le corda fada le rolla ar thriantán, agus ansin seinneann na téaduirlisí le tionlacan pizzicato ar nós válsa, tosaíonn tutti ag seinm pianissimo.  Tá an tionlacan pizzicato le cloisteáil tríd an ngluaiseacht uilig, a fhad is go seinntear an phríomhshéis (barra 7) ar TU maothaithe.  Críochnaíonn an roinn le mír pizzicato i mionghléas E.  Athsheinntear roinn A ansin.
Roinn B: Barraí 23-39. Seinntear an tséis nua i 3cha (tréacha) ar veidhlíní (arco, seinnte leis an mbogha).  Seinntear an chéad 4 bharra eile idir arco agus pizzicato ar TU le móitíf anuas.  Athsheinntear í sin níos airde ansin (barraí 31-39).
Roinn A: Barraí 39-91. Filleann an rithim válsa ón oscailt leis an bpríomhshéis i mórghléas D, rud a thugann fuaim níos gile.  Tá an ceol níos bríomhaire le crescendo go dtí an buaicphointe.  Aithris idir veidhlíní agus viólaí (barra 55 ar aghaidh).  Éiríonn an rince níos ciúine ag barra 65 agus seinntear leagan níos faide den tséis le crescendo agus diminuendo.  Seinneann veidhlíní nótaí suas go dúnadh foirfe i mionghléas A.  Críochnaíonn an píosa mar a thosaigh sé le corda pp sna TU uachtaracha agus rolla ar an  triantán.  
An 4ú Gluaiseacht:  I Halla Rí an tSléibhe

Gléas agus tonúlacht:  Mionghléas B

Foirm:  Tá foirm shaor ag an ngluaiseacht seo. Seinntear an príomhthéama arís agus arís eile le crescendo mór fada ó thús deireadh.

Seinntear an príomhthéama thuas an-chiúin ar fad ag an tús ar na dordveidhilí (pizzicato) agus ar bhasúin.  Tá sé mall agus cúramach chun coiscéimeanna Peer Gynt a léiriú.  Ansin seinntear an téama céanna (le mion-difríochtaí) suas cúigeach foirfe chun troll a léiriú.  De réir a chéile, éiríonn an ceol níos láidre agus níos tapúla, leis an dá théama á seinm arís agus arís eile.  Seinneann na veidhlíní (pizzicato) agus clairinéid, agus ansin na veidhlíní agus óbónna.  Léiríonn sé seo an bealach ina bhfuil na troill sa tóir ar Peer Gynt.  Roimh i bhfad, tá na huirlisí ar fad ag seinm, na téaduirlisí ag seinm arco agus an téama i mórghléas.  Tagann Rí an tSléibhe ar an ardán agus bíonn ceol i gcéimeanna ag dul suas agus é ar thóir Peer Gynt chomh maith.  Sroicheann an ceol an buaicphointe nuair a thagann an Rí ar Peer Gynt agus tosaíonn na cnaguirlisí – ciombail agus timpani – ag seinm go láidir.  Tar éis sos gairid titeann an sliabh, bíonn sraith nótaí ag titim agus filleann an ceol ar ghléas an tonaigh (mionghléas B) agus tá Peer Gynt slán.

Obair duitse

1. Ainmnigh na huirlisí a sheinneann sa phíosa ceoil seo. Líon isteach an tábla thíos le heolas faoi na huirlisí ainmnithe. Bain úsáid as an eolas chun na huirlisí a chur i gcodarsnacht agus i gcomparáid.
	
	Feadóg mhór (an fhliúit)
	An t-óbó
	An basún

	Fine uirlisí
	
	
	

	Suíomh ar do chorp a mbíonn an uirlis
	
	
	

	Conas a dhéantar fuaim
	
	
	

	Cur síos ar bhéalóg na huirlise
	
	
	

	Réimse/Raon
	
	
	

	Cur síos ar an fhuaim
	
	
	


2. Agus úsáid á baint agat as íomhánna, léirigh struchtúr an chéad dá ghluaiseacht. 

3. Déan liosta de na tréithe a bhaineann le ceol sa Ré Rómánsach agus cuir tic leo siúd atá le sonrú sa phíosa ceoil seo. 

4. Déan comparáid idir do rogha gluaiseacht as an bpíosa ceoil seo, agus píosa ceoil le cumadóir eile a mhair sa Ré Rómánsach. Cuir do chuid torthaí sa tábla thíos.

	Gné den cheol
	Do rogha gluaiseacht as Peer Gynt
	Do rogha:

	Séis(eanna)
	
	

	Rithim
	
	

	Luas
	
	

	Comhcheol (armóin)
	
	

	Mothú
	
	

	Liricí – an scéal nó míniú
	
	

	Uigeacht
	
	

	Tonúlacht
	
	

	Feidhm an cheoil
	
	

	An tréithe is láidre den cheol, dar leat.
	
	

	Do thuairim faoin gceol


	
	


5. Déan taighde ar Grieg. Scríobh cúig phointe eolais faoi. 

6. Tá níos mó ná ciall amháin ag baint leis an bhfocal ‘troll’. Déan cur síos ar an gcréatúr atá i gceist i gceol Grieg. An dóigh leat go léiríonn an ceol tréithe an chréatúir go héifeachtach sa ghluaiseacht ‘I Halla Rí an tSléibhe’? Cuir fáth le do fhreagra.
7. Is píosa ceoil é seo a léiríonn náisiúntacht agus grá tíre don Iorua. Roghnaigh píosa ceoil a léiríonn na tréithe céanna faoi do thír dhúchais féin.

